o
& S

IN DIE HOOGGEREGSHOF VAN

Toblioteek

/8L,
227/85
/mb

SUID-AFRIKA

(APPELAFDELING)

In die saak tussen:

AGMAT WILLIAMS ..., 000 iiviennn

MELVIN RHODA

L N R R R I I )

JOHANNES DE WEE

DENNIS GROSCH evvvvnurvnvenrnoeennns
en

DIE STAAT vvrevrrvnunenns e
Coram:  VILJOEN, JACOBS, ARR et

Verhoordatum: 21 AUGUSTUS 1986

Leweringsdatum: 26

SEPTEMBER 1986

EERSTE APPELLANT
TWEEDE APPELLANT
DERDE APPELLANT

VIERDE APPELLANT

RESPONDENT

KESTADT, WAR

~

UITSPRAAK

VILJOEN, AR



Die vier appellante het as beskuldigdes
1, 2, 4 en 6 saam met twee ander, beskuldigdes 3
en 5, voor m Regter en assessore tereggestaan in
die Hof a guo op h aanklag van moord. Hulle is
almal daaraan skuldig bevind. In die gevaf van
die vier appellante is geen versagtende omstandig-
hede bevind nie en hulle is ter dood veroordeel.
Beskuldigdes 3 en 5 1is gevonnis_tot gevangenis-
straf van 15 jaar elk nadat daar in hulle gevalle
wel versagtende omstandighede bevind 1is.

Met verlof van hierdie Hof, verleen
nadat aansoeke gerig aan die Hof a quo nie ge-
slaag het nie, kom die eerste appellant in heér

bercogp teen die bevinding van die Verhoorhof

dat/.. ...



LS

'ﬁie e5 £¢én qié.5evolgiiké-ﬁobd§§nnié;.gq;kom
' die ander drie appellénte in ﬁoér beroep téén
hulle skuldigbevinding aan moord sowel as teen
.die bevinding dat daar geen versagtende omstan-
dighede in hulle gevalle bestaan het nie en die’
gevolglike doodvonnisse.

Daar Eal hierna in hierdie uitspraak
na die vier appellante verwys word as beskuldig-
des 1, 2, 4 en 6.

In die klagsgaat is beweer dat die ses
beskuldigdes op Dinsdag 24 Januarie 1984 in sel
nemmer 624 in die Pollsmoor-gevangenis vir Paul

Davids vermoor het deur hom te verwurg en h gapende

wond/.....



wond in die bors toe te dien.

Die ses beskuldigdes sowel as die oor-
ledene was gevgngenes wat in die vermelde sel
toegesluit was op die aand van 24 Januarie 1984,
Toe die sel copgesluit is die volgende oggend
25 Jaﬁuarie 1984 het die gevangenisbeamptes die
lyk van die corledene in die stort- en toilet-
area van dié sel aangetref. 'n Na-doodse ondersoek
is op hom uitgevoer deur prof Smit, nh patoloog,
wat nie met sekerheid die oorsaak vén die dcod
kon vasstel nie. Dit kon, was sy mening, of
veroorsaak gewees het deur verwurging of deur n
gapende wond aan die kant van die borskas. Die

nekbesering het bestaan uit M strik-tipe kneus-



merk om die nek en bykomstige skaaf- en kneus-

merke aan die voorkant van die nek. Die band-

merk om die nek was volgens die patoloog bestaan-

baar met verwurging deur die gebruik van n lyfband

en met gevolglike dood weens versperring van

die asemhaling of weens afsnyding van die bloed-’

stroom na of van die brein of weens neurclogiese

hartversaking. Daar was minimale kneusing

van die nekweefsel onder die strikmerk en vol-

gens die getuie was dit heeltemal bestaanbaar met

die verwagte getuienis dat m handdoek tussen die

corledene en die lyfband geplaas is. Die minimale

kneusing kan egter ook verklaar word, meen hy,

deur die moontlikheid dat die werklike

oorsaak/.....

oorsaak die wond aan die bors was wat die long

ook betrek het en dat die ocorledene reeds dood

was toe die lyfband om sy nek geplaas en styf

getrek was. hn Kneusing van ongeveer een senti-

meter in deursnit in die nekspiere aan die kant

oor die tirolde-kraakbeen kon volgens die getuie

veroorsaak gewees het deur die kruising van die

iyfband wat styfgetrek is. Die ander kneusmerke

aan die nek, so meen hy, is waarskynlik veroor-

saak deurdat die oorledene zan die nek met h

hand ¢f hande gedruk en vasgehou is. Weens die

min bloeding in die borsholte was hy van oordeel

dat die oorledene alreeds dood of sterwend was

toe die wond aan die bors toegedien is. Die

verwurging/

verwurging sou dan moes plaasgevind het voor die
ocorledene die wond toegedien is. Daar was bowen-
dien stuwing van die aartjies van die brein en
van die konjunktivae van die oc& en van albei die ,
longe met opsigtelike puntbleoedings op die opper-
vlakte van die longe wat aandui dat oorledene

kon geleef het toe hy gewurg is. Hy kon nie mn
besliste keuse maak tussen die borswonﬁ of die
nekwond as die corsaak van die dood nie. Sy ge-
tuienis is, na my oordeel, egter meer bestaanbaar met
n waarskynlikheid dat die verwurging die toedie-
ning van die wond voorafgegaan het, as andersom.

Afgesien van die patoloog en gevangenis-

beamptes se getuienis, het die Staat die getuienis



van h gevangene ten tyde van die gebeure aangé—
bied. Hy was eﬁe Roy Petersen. Dit blyk uit

sy getuienis dat die beskuldigdes almal lede was
van die 28-bende. Hy het h bgskrywing gegee van
die hiérargie van die bende., Daar was die soge-
naamde bloedlyn, die kwasi-militére afdeling van
die bende, en die privaatlyn, waaraan die minder
kelangrike lede van die bende behoort het. Die
lede van die bloedlyn het zan die regterkant van
die sel geslaap terwyl die lede van die privaat-
lyn aan die linkerkant gesiaap het. Volgens
Petersen het bheskuldigde 1, 6, 4, 5 en 3 aan die
regterkant geslaap terwyl die ander gevangenes
aan die linkerkant van die sel geslaap het,.

Petersen/

Petersen het verder scos volg getuig:
Op Pinsdagmiddag, 24 Januarie 1984, het beskuldig-
de 2 m brief afkomstig van n ander sel by die
traliehek ontvang van n ander gevangene wat in
die géng van die gevangenis aan diens was. Beskul-
digdes 1 en 2 het die brief daar saam gelees en’
Péskuldigde 2 het die brief in sy sak gesteek.
Laasgenoemde het toe almal in die sel byeengeroep
en aan hulle gevra of hulle"bene nog sterk is om
son-af te gaan." Die son-af teken is die teken van
die "28-bende. Almal het daarop bevestigend geant-
woord. Beskuldigde 2 het almal uitgenooi om dit
wat enigiemand op die hart het, te noem. Beskuldig-
de 3 het vir die oorledene beskuldig dat hy

cnbehocorlik/.....

onbehoorlik gepraat en saamgewerk het met iemand
wat in die gevangenis buite die sel in die gang
werk, Oorledgne het dit ontken. DPaarna is die ander
privaatlyn-manne aangesé om terug na hulle plekke
te gaan. Die ses beskuldigdes het daarna aan die
regterkant van die sel by die deur "kring gesit”
dit wil s h hofsitting gehou. Die .ander gevangenes
in die sel is aangesé om besig te bly met kaartspel.
Hulle het nie gehoor wat in die kring gesé of plaas-
gevind het nie.

Na die kringsitting het beskuldigde 1
oorgegaan na die privaatlyn-manne en gesé '"Daar
is n vuil hond in die tronk" wat doodgemaak moet

word. Die oorledene het op daardie stadium in

die/......






